
Guhyakali Upanishad

ગુહ્યકાલ્યુપાનિષત્

અથર્વવેદમધ્યે તુ શાખા મુખ્યતમા હિ ષટ્ ।
સ્વયમ્ભુવા યાઃ કથિતાઃ પુત્રાયાથર્વણે પુરા॥ ૧॥
તાસુ ગુહ્યોપનિષદસ્તિષ્ઠન્તિ વરવર્ણિનિ   ।
નામાનિ શ‍ૃણુ શાખાનાં તત્રાદ્યા વારતન્તવી॥ ૨॥
મૌઞ્જાયની દ્વિતીયા તુ તૃતીયા તાર્ણબૈન્દવી ।
ચતુર્થી શૌનકી પ્રોક્તા પઞ્ચમી પૈપ્પલાદિકા॥ ૩॥
ષષ્ઠી સૌમન્તવી જ્ઞેયા સારાત્ સારતમા ઇમાઃ ।
ગુહ્યોપનિષદો ગૃઢાઃ સન્તિ શાખાસુ ષટ્સ્વપિ॥ ૪॥
તા એકીકૃત્ય સર્વાસ્તુ મયાઽસ્યાં વિનિવેશિતાઃ ।
સંહિતાયાં સાધકાનામુદ્ધારાય વરાનને॥ ૫॥
તાસ્તે વદામિ યત પ્રોક્તં ધ્યાનં કુર્વન્તિ દેવતાઃ ।
વિરાટ્ધ્યાનં હિ તજ્જ્ઞેયં મહાપાતકનાશનમ્॥ ૬॥
બ્રહ્માણ્ડાદ્બહિરૂર્ધ્વં હિ મહત્તત્ત્વમહઙ્કૃતિઃ  ।
રૂપાણિ પઞ્ચ તન્માત્રાઃ પુરુષઃ પ્રકૃરતિર્નવ॥ ૭॥
મહાપાતાલપાદાન્તલમ્બા તસ્યા જયં સ્મરેત્ ।
વ્બ્રહ્માણ્ડાર્ધં કપાલં હિ શિરસ્તમ્યા વિભાવયેત્॥ ૮॥
દેવલોકો લલાટં ચ પટ્વિંશલ્લક્ષયોજનમ્   ।
મેરુઃ સમિન્તદણ્ડોઽમ્યા ગ્રહરત્નસમાકુલઃ॥ ૯॥
અન્તર્વીથી નાગવીથી ભ્રુવાવમ્યાઃ પ્રકીર્તિતે   ।
શિવલોકશ્ચ વૈકુણ્ઠલોકઃ કર્ણાવુભૌ મતૌ॥ ૧૦॥
લોહિતં તિલકં ધ્યાયેન્નાસા મન્દાકિની તથા ।
ચક્ષુષી ચન્દ્રસૂર્યૌ ચ પક્ષ્માણિ કિરણાસ્તથા॥ ૧૧॥

ગણ્ડૌ ન્યાતાં તપોલોકસત્યલોકૌ યથાક્રમમ્ ।
જનોલોકમહર્લોકૌ કપોલૌ પરિકીર્તિતૌ  ॥ ૧૨॥
સ્યાતાં હિમાદ્રિકૌમાસૌ તમ્યાં દેવ્યાસ્તુ કૃણ્ડલે ।
સ્વર્લોકશ્ચ ભુવર્લોકો દેવ્યા ઓષ્ઠાધરૌ મતૌ॥ ૧૩॥
દિક્પતીનાં ગ્રહાણાં ચ લોકાશ્ચાથ રદાવલી ।
ગન્ધર્વસિદ્ધસાધ્યાનાં પિતૃરકિન્નરરક્ષસામ્॥ ૧૪॥
પિશાચયક્ષાપ્સરસાં મરીચીયાયિનાં તથા ।
વિદ્યાધરાણામાજ્યોષ્મપાણાં સોમૈકપાયિનામ્॥ ૧૫॥
સપ્તર્ષીણાં ધ્રુવસ્યાપિ લોકા ઊર્ધ્વરદાવલી ।
મુખં ચ રોદસી જ્ઞેયં દ્યૌર્લોકશ્ચિબુકં તથા॥ ૧૬॥
બ્રહ્મલોકો ગલઃ પ્રોક્તો વાયવ પ્રાણરૂપિણઃ ।
વનસ્પતયઓષધ્યો લોમાનિ પરિચક્ષતે॥ ૧૭॥
વિદ્યુદ્દૃષ્ટિરહોરાત્રં  નિમેષોન્મેષસંજ્ઞકમ્ ।
વિશ્વં તુ હૃદયં પ્રોક્તં પૃથિવી પાદ ઉચ્યતે॥ ૧૮॥
તલં તલાતલં ચૈવ પાતાલં સુતલં તથા ।
રસાતલં નાગલોકાઃ પાદાઙ્ગુલ્યઃ  પ્રકીર્તિતાઃ  ॥ ૧૯॥
વેદા વાચઃ સ્યન્દમાના નદા નદ્યોઽમિતા મતાઃ ।
કલાઃ કાષ્ઠા મુહૂર્તાશ્ચ ઋતવોઽયનમેવ ચ॥ ૨૦॥
પક્ષા માસાસ્તથા ચાબ્દાશ્ચત્વારોઽપિ યુગાઃ પ્રિયે ।
કફોણિર્મણિબન્ધશ્ચ તદૂરુકટિબન્ધનાઃ॥ ૨૧॥
પ્રપદાશ્ચ સ્ફિચશ્ચૈવ સર્વાઙ્ગાનિ  પ્રચક્ષતે ।
વૈશ્વાનરઃ કાલમૃત્યુર્જિહ્વાત્રયમિદં   સ્મૃતમ્॥ ૨૨॥
આબ્રહ્મસ્તમ્બપર્યન્તં તનુમસ્યાઃ પ્રચક્ષતે ।
પ્રલયો ભોજને કાલસ્તૃપ્તિસ્તેન ચ નાસિકા॥ ૨૩॥
જ્ઞેયઃ પાર્શ્વપરીવર્તો મહાકલ્પાન્તરોદ્ભવઃ ।
વિરાડ્રૂપવોસ્ય તે ધ્યાનમિતિ સંક્ષેપતોઽર્પિતમ્  ॥ ૨૪॥
તસ્યાઃ સ્વરૂપવિજ્ઞાનં સપર્યા પરિકીર્તિતા   ।
તદેવ હિ શ્રુતિપ્રોક્તમવધારય પાર્વતિ॥ ૨૫॥

યથોર્ણનાભિઃ સૂત્રાણિ સૃજત્યપિ ગિલત્યપિ ।
યથા પૃથિવ્યામોષધ્યઃ સમ્ભવન્તિ ગિલન્ત્યપિ॥ ૨૬॥
પુરુષાત્ કેશલોમાનિ જાયન્તે ચ ક્ષરનત્યપિ ।
ઉત્પદ્યન્તે વિલીયન્તે તથા તસ્યાં જગત્યપિ॥ ૨૭॥
જ્વલતઃ પાવકાદ્યદ્વત્ સ્ફુલિઙ્ગાઃ  કોટિકોટિશઃ ।
નિર્ગત્ય ચ વિનશ્યન્તિ વિશ્વં તસ્યાસ્તથા પ્રિયે॥ ૨૮॥
ઋચો યજૂંષિ  સામાનિ દીક્ષા યજ્ઞાઃ સદક્ષિણાઃ ।
અધ્વર્યુર્યજમાનશ્ચ ભુવનાનિ ચતુર્દશ॥ ૨૯॥
બ્રહ્મવિષ્ણ્વાદિકા દેવા મનુષ્યાઃ પશવો યતઃ ।
પ્રાણાપાનૌ વ્રીહયશ્ચ સત્યં શ્રદ્ધા વિધિસ્તપઃ॥ ૩૦॥
સમુદ્રા ગિરયો નદ્યઃ સર્વે સ્થાવરજઙ્ગમાઃ  ।
વિસૃજ્યેમાનિ સર્ગાદૌ ત્વં પ્રકાશયસે તતઃ॥ ૩૧॥
જઙ્ગમાનિ  વિધાયાન્ધે વિશત્યપ્રતિભૂતકમ્ ।
નવદ્વારં પુરં કૃત્વા  ગવાક્ષાણીન્દ્રિયાણ્યપિ॥ ૩૨॥
સા પશ્યત્યત્તિ વહતિ સ્પૃશતિ ક્રીડતીચ્છતિ ।
શ‍ૃણોતિ જિઘ્રતિ તથા રમતે વિરમત્યપિ॥ ૩૩॥
તયા મુક્તં પુરં તદ્ધિ મતમિત્યભિધીયતે॥ ૩૪॥
યે તપઃ ક્ષીણદોષાસ્તે નૈવ પશ્યન્તિ ભાવિતામ્ ।
જ્યોતિર્મયીં  શરીરેઽન્તિર્ધ્યાયમાનાં મહાત્મભિઃ॥ ૩૫॥
બૃહચ્ચ તદ્દિવ્યમચિન્ત્યરૂપં સૂક્ષ્માચ્ચ તત્ સૂક્ષ્મતરં વિભાતિ ।
દૂરાત્ સુદૂરે તદિહાસ્તિ કિઞ્ચિત્ પશ્યેત્ત્વિહૈતન્નિહિતં ગુહાયામ્॥ ૩૬॥
ન ચક્ષુષા ગૃહ્યતે નાપિ વાચા નાન્યૈર્યોગૈર્ન હિ સા કર્મણા વા ।
જ્ઞાનપ્રસાદેન વિશુદ્ધસત્ત્વઃ તતસ્તુ તાં પશ્યતિ નિષ્કલાં ચ॥ ૩૭॥
યથા નદ્યઃ સ્યન્દમાનાઃ સમુદ્રે ગચ્છન્ત્યસ્તં નામરૂપે વિહાય ।
તથા વિદ્વાન્ નામરૂપાદ્વિમુક્તઃ પરાત્ પરાં જગદમ્બામુપૈતિ॥ ૩૮॥
સર્વે વેદા યત્પદમામનન્તિ તપાંસિ સર્વાણિ ચ યદ્વદન્તિ ।
યદિચ્છન્તો બ્રહ્મચર્યં ચરન્તિ તત્તે પદં સઙ્ગ્રહેણ  બ્રવીમિ॥ ૩૯॥

સૈવૈતત્ ।
એષૈવાલમ્બનં શ્રેષ્ઠં સૈષૈવાલમ્બનં પરમ્ ।
એષૈવાલમ્બનં જ્ઞાત્વા બ્રહ્મલોકે મહીયતે॥ ૪૦॥
ઇન્દ્રિયેભ્યઃ પરા હ્યર્થા હ્યર્થેભ્યશ્ચ પરં મનઃ ।
મનસસ્તુ પરા બુદ્ધિર્બુદ્ધેરાત્મા મહાન્ પરઃ॥ ૪૧॥
મહતઃ પરમવ્યક્તમવ્યક્તાત્ પુરુષઃ પરઃ ।
પુરુષાત્તુ પરા દેવી સા કાષ્ઠા સા પરા ગતિઃ॥ ૪૨॥
યથોદકં ગિરૌ સૃષ્ટં સમુદ્રેષુ વિધાવતિ ।
એવં ધર્માન્ પૃથક પશ્યંસ્તામેવાનુવિધાવતિ॥ ૪૩॥
એકા ગુહ્યા સર્વભૂતાન્તરાત્મા એક રૂપં બહુધા યા કરોતિ ।
તામાત્મસ્થાં યેઽનુપશ્યન્તિ ધીરાઃ તેષાં સુખં શાશ્વતં નેતરેષામ્॥ ૪૪॥
ન તત્ર સૂર્યો ભાતિ ન ચન્દ્રતારકં નેમા વિદ્યુતો ભાન્તિ કુતોઽયમગ્નિઃ ।
તામેવ ભાન્તીમનુભાતિ સર્વં તસ્યા ભાસા સર્વમિદં વિભાતિ॥ ૪૫॥
યસ્યાઃ પરં નાપરમસ્તિ કિઞ્ચિત્ યસ્યા નાણીયો ન જ્યાયોઽસ્તિ કિઞ્ચિત્ ।
વૃક્ષ ઇવ સ્તબ્ધા દિવિ તિષ્ઠત્યેકા યદન્તઃ પૂર્ણામવગત્ય પૂર્ણઃ॥ ૪૬॥
સર્વાનનશિરોગ્રીવા સર્વભૂતગુહાશયા ।
સર્વત્રસ્થા ભગવતી તસ્માત્ સર્વગતા શિવા॥ ૪૭॥
સર્વતઃ પાણિપાદાન્તા સર્વતોઽક્ષિશિરોમુખા ।
સર્વતઃ શ્રુતિમત્યેષા સર્વમાવૃત્ય તિષ્ઠતિ॥ ૪૮॥
સર્વેન્દ્રિયગુણાભાસા સર્વેન્દ્રિયવિવર્જિતા   ।
સર્વેષાં પ્રભુરીશાની સર્વેષાં શરણં સુહૃત્॥ ૪૯॥
નવદ્વારે પુરે દેવી હંસી લીલાયતાં બહિઃ ।
ધ્યેયા સર્વસ્ય લોકસ્યસ્થાવરસ્ય ચરસ્ય ચ॥ ૫૦॥
અપાણિપાદા જનની ગ્રહીત્રી પશ્યત્યચક્ષુઃ સા શ્રુણોત્યર્ણા ।
સા વેત્તિ વેદ્યં ન ચ તસ્યાસ્તુ વેત્તા તામાહુરગ્ર્યાં  મહતીં  મહીયસીમ્॥ ૫૧॥
સા ચૈવાગ્નિઃ સા ચ સૂર્યઃ સા વાયુઃ સા ચ ચન્દ્રમા ।
સા ચૈવ શુકઃ સા બ્રહ્મ સા ચાપઃ સા પ્રજાપતિઃ ।

સા ચૈવ સ્ત્રી સા ચ પુમાન્ સા કુમારઃ કુમારિકા॥ ૫૨॥
ઋચો અક્ષરે પરમે વ્યોમન્ યસ્યાં દેવા અધિરુદ્રા નિષેદુઃ ।
યસ્તાં ન વેદ કિમૃચા કરિષ્યતિ યે તાં વિદુસ્તુ ઇમે સમાસતે॥ ૫૩॥
છન્દાંસિ યજ્ઞાઃ ક્રતવો વ્રતાનિ ભૃતં ભવ્યં યચ્ચ વેદા વદન્તિ ।
સર્વં દેવી સૃજતે વિશ્વમેતત્ તસ્યાશ્ચાન્યો માયયા સન્નિરુદ્ધઃ॥ ૫૪॥
માયાં તુ પ્રકૃતિં   વિદ્યાત્ પ્રભું તસ્યા મહેશ્વરીમ્ ।
અસ્યા અવયવૈઃ સૂક્ષ્મૈર્વ્યાપ્તં સર્વમિદં જગત્॥ ૫૫॥
યા દેવાનાં પ્રભવા ચોદ્ભવા ચ વિશ્વાધિપા સર્વભૂતેષુ ગૂઢા ।
હિરણ્યગર્ભં જનયામાસ પૂર્વં સા નો બુદ્ધ્યા શુભયા સંયુનક્તુમ્॥ ૫૬॥
સૂક્ષ્માતિસૂક્ષ્મં સલિલસ્ય મધ્યે વિશ્વસ્ય સ્રષ્ટ્રીમનેકાનનાખ્યામ્  ।
વિશ્વસ્ય ચૈકાં પરિવેષ્ટયિત્રીં  જ્ઞાત્વા ગુહ્યાં શાન્તિમત્યન્તમેતિ॥ ૫૭॥
સા હ્યેવ કાલે ભુવનસ્ય ગોપ્ત્રી વિશ્વાધિપા સર્વભૂતેષુ ગૂઢા ।
યમ્યાં મુક્તા બ્રદ્મર્ષયોઽપિ દેવાઃ જ્ઞાત્વા તાં મુત્યુપાશાઞ્છિનત્તિ॥ ૫૮॥
ઘૃતાત્ પરં મણ્ડમિવાતિસૂક્ષ્મં જ્ઞાત્વા કાલીં  સર્વભૂતેષુ ગૂઢામ્ ।
કલ્પાન્તે વૈ સર્વસંહારકત્રીં  જ્ઞાત્વા ગુહ્યાં મુચ્યતે સર્વપાપૈઃ॥ ૫૯॥
એષા દેવી વિશ્વયોનિર્મહાત્મા સદા જનાનાં હૃદિ સન્નિવિષ્ટા ।
હૃદા મનીષા મનસાભિકૢપ્તા યે તાં વિદુરમૃતાસ્તે ભવન્તિ॥ ૬૦॥
યદા તમસ્તત્ર દિવા ન રાત્રિઃ ન સન્ન ચાસદ્ભગવત્યેવ ગુહ્યા ।
તદક્ષરં તત્સવિતુર્વરેણ્યં પ્રજ્ઞા ચ તસ્યાઃ પ્રસૃતા પરા સા॥ ૬૧॥
નૈનામૂર્ધ્વં ન તિર્યક્ ચ ન મધ્યં પરિજગ્રભત્ ।
ન તસ્યાઃ પ્રતિમાભિશ્ચ તસ્યા નામ મહદ્યશઃ॥ ૬૨॥
ન સન્દૃશે તિષ્ઠતિ લ્રૂપમસ્યાઃ ન ચક્ષુષા પશ્યતિ કશ્ચિદેનામ્ ।
હૃદા મનીષા મનસાભિકૢપ્તાં ય એનાં વિદુરમૃતાસ્તે ભવન્તિ॥ ૬૩॥
ભૂયશ્ચ સૃષ્ટ્વા ત્રિદશાનથેશી સર્વાધિપત્યં કુરુતે ભવાની ।
સર્વા દિશશ્ચોર્ધ્વમધશ્ચ તિર્યક્ પ્રકાશયન્તી ભ્રાજતે ગુહ્યકાલી॥ ૬૪॥
નૈવ સ્ત્રી ન પુમાનેષા નૈવ ચેયં નપુંસકા ।
યદ્યચ્છરીરમાદત્તે તેન તેનૈવ યુજ્યતે॥ ૬૫॥

ધર્માવહાં પાપનુદાં ભગેશીં  જ્ઞાત્વાત્મસ્થામમૃતાં વિશ્વમાતરમ્ ।
તામીશ્વરાણાં પરમાં મહેશ્વરીં  તાં દેવતાનાં પરદેવતાં ચ ।
પતિં  પતીનાં પરમાં પુરસ્તાત્ વિદ્યાવતાં ગુહ્યકાલીં  મનીષામ્॥ ૬૬॥
તસ્યા ન કાર્યં કરણં ચ વિદ્યતે ન તત્સમા ચાપ્યધિકા ચ દૃશ્યતે ।
પરાસ્યાઃ શક્તિર્વિવિધૈવ   શ્રૂયતે સ્વાભાવિકી જ્ઞાનબલક્રિયા ચ॥ ૬૭॥
કશ્ચિન્ન તસ્યાઃ પતિરસ્તિ લોકે ન ચેશિતા નૈવ તસ્યાશ્ચ લિઙ્ગમ્  ।
સા કારણં કારણકારણાધિપા નાસ્યાશ્ચ કશ્ચિજ્જનિતા ન ચાધિપઃ॥ ૬૮॥
એકા દેવી સર્વભૂતેષુ ગૂઢા વ્યાપ્નોત્યેતત્ સર્વભૂતાન્તરસ્થા ।
કર્માધ્યક્ષા સર્વભૂતાધિવાસા સાક્ષિણ્યેપા કેવલા નિર્ગુણા ચ॥ ૬૯॥
વશિન્યેકા નિષ્કિયાણાં બહૂનાં એકં બીજં બહુધા યા કરોતિ ।
નાનારૂપા દશવક્ત્રં વિધત્તે નાનારૂપાન્ યા ચ બાહૂન્ બિભર્તિ  ॥ ૭૦॥
નિત્યા નિત્યાનાં ચેતના ચેતનાનાં એકા બહૂનાં વિદધાતિ કામાન્ ।
તત્કારણં સાઙ્ખ્યયોગાધિગમ્યં જ્ઞાત્વા દેવીં  મુચ્યતે સર્વપાશૈઃ॥ ૭૧॥
યા વૈ વિષ્ણું પાલને સન્નિયુઙ્ક્તે રુદ્રં દેવં સંહૃતૌ ચાપિ ગુહ્યા ।
તાં વૈ દેવીમાત્મબુદ્ધિપ્રકાશાં મુમુક્ષુર્વૈ શરણમહં પ્રપદ્યે॥ ૭૨॥
નિષ્કલા નિષ્ક્રિયાં શાન્તાં નિરવદ્યાં નિરઞ્જનામ્ ।
બહ્વાનનકરાં દેવીં  ગુહ્યામેકાં સમાશ્રયે॥ ૭૩॥
ઇયં હિ ગુહ્યોપનિષત્ સુગૃઢા યસ્યા બ્રહ્મા દેવતા વિશ્વયોનિઃ ।
એતાં જપંશ્ચાન્વહં ભક્તિયુક્તઃ સત્યં સત્યં હ્યમૃરતઃ સમ્બભૂવ॥ ૭૪॥
વેદવેદાન્તયોર્ગુહ્યં પુરાકલ્પે પ્રચોદિતમ્ ।
નાપ્રશાન્તાય દાતવ્યં નાશિષ્યાય ચ વૈ પુનઃ॥ ૭૫॥
યસ્ય દેવ્યાં પરા ભક્તિર્યથા દેવ્યાં તથા ગુરૌ ।
તસ્યૈતે કથિતા હ્યર્થાઃ પ્રકાશન્તે મહાત્મનઃ॥ ૭૬॥
મહાકાલ ઉવાચ -

ગુહ્યોપનિષદિત્યેષા ગોપ્યાત્ ગોપ્યતરા સદા ।
ચતુર્ભ્યશ્ચાપિ વેદેમ્ય એકીકૃત્યાત્ર યોજિતા॥ ૭૭॥
ઉપદિષ્ટા ચ સર્ગાદૌ સર્વાનેવ દિવૌકસઃ ।
એવંવિધં ચ યદ્ધ્યાનમેવંરૂપં ચ કીર્તિતમ્  ॥ ૭૮॥

સા સપર્યા પરિજ્ઞેયા વિધાનમધુના શ‍ૃણુ ।
સોઽહમસ્મીતિ પ્રથમં સોઽહમસ્મિ દ્વિતીયકમ્॥ ૭૯॥
તદસ્સ્યહં તૃતીયં ચ મહાવાક્યત્રયં ભવેત્ ।
આદ્યાન્યેતાનિ વાક્યાનિ છન્દાંસિ પરિચક્ષતે॥ ૮૦॥
દેવતા ગુહ્યકાલી ચ રજઃસત્ત્વતમોગુણાઃ ।
સર્વેષાં પ્રણવો બીજં હંસઃ શક્તિઃ પ્રકીર્તિતા  ॥ ૮૧॥
મકારશ્ચાપ્યકારશ્ચ હ્યુકારશ્ચેતિ કીલકમ્ ।
એભિર્વાક્યત્રયૈઃ સર્વં કર્મ પ્રોતં વિધાનતઃ॥ ૮૨॥
અનુક્ષણં જપંશ્ચૈવ નિશ્ચયઃ પરિકીર્તિતઃ   ।
દ્વિતીયોપાસકાનાં હિ પરિપાટીયમીરિતા॥ ૮૩॥
એવં ચાપ્યાતુરો યસ્તુ મનુષ્યો ભક્તિભાવિતઃ ।
વિમુક્તઃ સર્વપાપેભ્યઃ કૈવલ્યાયોપકલ્પતે ।
સર્વાભિઃ સિદ્ધિભિસ્તસ્ય કિં  કાર્યં કમલાનને॥ ૮૪॥
(શાક્ત-ઉપનિષદઃ)

ઇતિ શ્રીમહાકાલસંહિતાયાં ગુહ્યકાલ્યુપનિષત્ સમાપ્તા ।

